
	1
	Reël ‘n gesprek van SDG NOORDELIKE SINODE met verteenwoordigers van stuurgemeente ten einde reëlings te tref om projekspan te aktiveer.
	
	

	2
	Stuurgemeente se kerkraad wys amptelik verteenwoordigers op Projekspan aan en neem van inhoud van gesprek met SDG NOORDELIKE SINODE kennis.
	
	

	3
	Berei PS-Nuusbrief voor waarin amptelik kennis gegee word van ‘n algemene vergadering van VPS waarby ‘n bestuurskomitee en verteenwoordigers van VPS op die projekspan van Potchefstroom-Noord aangewys sal word. Kennis word ook gegee aan moontlike borggemeentes.
	
	

	4
	Algemene vergadering van VPS word gehou waarop Bestuurskomitee en Verteenwoordigers van VPS op Projekspan van stuurgemeente aangewys word. ‘n Moontlike redaksie vir die PS Nuusbrief word ook geaktiveer.
	
	

	5
	Kennis word aan alle betrokkenes gegee van die eerste vergadering (konstituering) van die Projekspan vir ds Taute.
	
	

	6
	SDG NOORDELIKE SINODE raadpleeg aktuarii (Noord- en Wes-Transvaal, en selfs van die Alg Sinode) oor:

- met wie ooreenkoms gesluit moet word: IRP Sinode of gemeentes?

- inhoud van ooreenkomste wat tussen betrokkenes gesluit moet word.

- betrokkenheid van Kommissie vir Buitelandse Bediening (Alg Sin)

- die Sinode van Noord-Transvaal se regsaanspreeklikheid tov die diensverhouding wat bemiddel word tussen ds Taute en die stuurgemeente.
	
	

	7
	Bespreek projek met dagbestuur van SSK van Wes-Tvl.
	
	

	8
	Eerste vergadering van P-span word gehou waarby konstituering plaasvind. Doelwitte, aksiestappe en teikendatums word vasgestel. Persone verantwoordelik vir bewoording van alle nodige ooreenkomste word aangewys. Helderheid oor stuurgemeente se verantwoordelikheid word verkry. ‘n Strategie vir steunbasisontwikkeling word vasgestel. Stappe vir deel van visie met gemeente en aanvaarding van eienaarskap vir die Taute-gesin word deurgepraat. Aanbevelings aan stuurgemeente se kerkraad word geformuleer. 
	
	

	9
	‘n Duidelike verslag word opgestel om aan die Moderamen van die Sinode van Noord-Transvaal voor te lê ten einde hulle voorbehoude te ondervang en hulle gerus te stel.
	
	

	10
	‘n Weldeurdagte dokument vir voorlegging aan potensiële borggemeentes word opgestel. Klem word veral op ‘n inspirerende visie vir die werk in Portugal gelê.
	
	

	11
	Die weldeurdagte promosiedokument word solank gestuur aan alle gemeentes waarby ds Taute reeds opgetree het - ten einde hulle te versoek om ondersteuning te oorweeg en daarvoor te begroot in die nuwe jaar.
	
	

	12
	Ds Taute bou sy Power Point-aanbieding verder uit deur veral te fokus op ‘n inspirerende visie vir die werk in Portugal waaraan potensiële borggemeentes graag ‘n aandeel aan sou wou bekom.
	
	

	13
	Verslag aan die kerkraad van die stuurgemeente word deeglik geformuleer en ingedien vir insluiting by stukke vir die vergadering van die kerkraad. Indien moontlik moet alle relevante ooreenkomste met die betrokkenes vir voorlopige goedkeuring voorgelê word.
	
	

	14
	Kerkraad van stuurgemeente vergader en keur alle stukke rakende die beroep van ds Manie Taute as die gemeente se sendeling na Portugal goed. ‘n Datum vir ‘n spesiale beroepsvergadering word vasgestel. Besluite word geneem ivm partye met wie die borgooreenkomste onderhandel moet word.
	
	

	15
	Die Projekspan ontmoet namens die Kerkraad van die stuurgemeente met relevante rolspelers van moontlike borggemeentes wat aangedui het dat hulle betrokke wil wees by die uitsending van ds Taute - en kom ooreen oor die finale bewoording van die ooreenkomsdokument waardeur finansiële ondersteuning van die projek vir ‘n bepaalde periode gewaarborg word vir ‘n gespesifiseerde bedrag.
	
	

	16
	Kennis word gegee en stukke voorberei vir ‘n spesiale beroepsvergadering waarby alle relevante ooreenkomste bespreek en finaal goedgekeur  word en ‘n beroep op ds Taute uitgebring sal word. 
	
	

	17
	Reëlings word getref met potensiële borggemeentes (veral in die Weskaap) vir besoeke van ds Taute aan hulle en ontmoetings met die leierselement van belang by getuienis/sendingwerk.
	
	

	18
	Reëlings word getref vir verblyf van die sendeling tydens sy besoeke in ander provinsies vir steunbasisontwikkeling.
	
	

	19
	‘n Brief word aan die Ring van die Stuurgemeente besorg waarin die kerkraad van die stuurgemeente die besluit om ‘n sendeling te beroep en na Portugal te stuur uiteengesit word en die Ring of sy Ringskommissie se goedkeuring gevra word vir die stap.
	
	

	20
	Die Ring of Ringskommissie vergader om die voorlegging van die stuurgemeente te bespreek en keur dit goed.
	
	

	21
	Die skriba van die Ring/Ringskommisse bevestig skriftelik aan die kerkraad van die stuurgemeente dat die Ring goedkeuring verleen het tot die beroep van ‘n sendeling na Portugal en dat die stukke in orde is.
	
	

	22
	‘n Spesiale beroepsvergadering waarby ds Taute as die gemeente se sendeling na Portugal beroep word, vind plaas. Alle relevante stukke word finaal goedgekeur, insluitend die beroepsbrief.
	
	

	23
	Amptelike kennisgewing word aan die beroepene gegee van die beroep wat op hom uitgebring is.
	
	

	24
	Amptelike kennisgewing word aan die Kerkbode gestuur vir publikasie met die oog op algemene kennisname.
	
	

	25
	Die kerkraad van die stuurgemeente kondig die beroep op twee agtereenvolgende Sondae tydens erediens aan vir approbasie deur die gemeente.
	
	

	26
	Ná die tweede Sondag waarop die beroep bekendgemaak is - en indien daar geen skriftelike beswaar teen die beroeping van ds Taute ingedien is nie, lê die voorsitter alle relevante stukke aan die Ringskommissie voor vir insae en goedkeuring.
	
	

	27
	Die Ringskommissie gaan die stukke ivm die beroep na en keur dit goed deur ondertekening van die beroepsbrief. Dit word aan die voorsitter van die beroepende kerkraad terugbesorg.
	
	

	28
	Die voorsitter besorg die beroepsbrief, saam met ‘n konsep-ooreenkoms tussen die kerkraad en die beroepene, aan ds Taute.
	
	

	29
	Ds Taute as beroepene oorweeg die dokumente en onderhandel met die gevolmagtigde kommissie (Projekspan) van die kerkraad oor enige stipulasies in die diensooreenkoms wat van belang mag wees en bereik daaroor ooreenkoms.
	
	

	30
	Wanneer albei partye tevrede is, word die beroepsbrief aan die Ringskommissie voorgelê vir finale goedkeuring - en onderteken deur beide die beroepene en die kerkraad.
	
	

	31
	Reëlings word getref vir die bevestiging van die beroepene - met inagneming van KO artikel 8. Die datum vir die bevestiging word vasgestel met in-agneming van ‘n billike kennisgewingsperiode aan die beroepene se huidige werkgewer.
	
	

	32
	Die beroepene gee skriftelik aan sy huidige werkgewers kennis van die feit dat hy ‘n beroep aanvaar het - en ‘n datum vir beëindiging van diens word ooreengekom.
	
	

	33
	Die Projekspan van die stuurgemeente en die beroepene tref reëlings vir sy verhuising vanaf Hefsiba na Potchefstroom.
	
	

	34
	Die beroepene word op die afgeproke datum met die formulier vir sendelinge in die stuurgemeente bevestig as sendeling na Portugal.
	
	

	35
	Die beroepene en sy eggenote doen vir ‘n periode van twee of drie maande intensief steunbasisontwikkeling - wat die bou van persoonlike vriendskappe met leiers van borggemeentes insluit.
	
	

	36
	Finale ooreenkomste met borggemeentes word onderteken en oorbetalings van gelde word deur debietorders of aftrekorders geaktiveer. Die finale ooreenkoms met die IRP word onderteken.
	
	

	37
	‘n Werkspermit en verblyfpermit vir ds Taute word vanaf die Portugese owerhede verkry in samewerking met die IRP en stuurgemeente. 
	
	

	38
	Skriftelike reëlings word deur die Projekspan getref vir die oorbetaling van fondse na Portugal - in samewerking met die sinodale kerkkantoor van Noord/Wes-Transvaal.
	
	

	39
	Alle voorbereidings vir die verhuising na Portugal word getref. ‘n Datum vir vertrek word vasgestel. Vlugkaartjies word bekom.
	
	

	40
	Die Sendeling en sy eggenote word met behulp van ‘n spesiale uitsendingsformulier van die Alg. Sin. tydens ‘n erediens met handoplegging deur die stuurgemeente uitgestuur vir sendingwerk in Portugal.
	
	

	41
	Die sendeling en sy vrou vertrek per vliegtuig na Portugal.
	
	

	42
	Ds Taute word in Portugal  ontvang en in diens gestel.
	
	

	43
	Die Projekspan van die stuurgemeente begin toesien dat alle verantwoordelikhede soos ooreengekom uitgevoer word.
	
	

	44
	Ds Taute bly in kontak met die tuisfront en voorsien gereeld inligting vir die gebedsnetwerk en die Portugal Sending Nuusbrief - en lewer gereeld verslag aan die kerkraad van die stuurgemeente, ‘n verslag wat ook per e-pos aan die SDG NOORDELIKE SINODE van Noord-Transvaal en aan ander borggemeentes gestuur word.
	
	

	
	
	
	



